
Aningaasaqarnermut Naalakkersuisoq 

Aningaasaqarnermut Akileraartarnermullu Ataatsimiititaliap sisamanngornermi 

ulloq 24. september 2020-mi aalajangiineranik Naalakkersuisunut ilisimatitsineq. 

 

Brexit-imut atatillugu Kunngeqarfik Peqatigiiffik peqatigalugu niuernikkut isuma-

qatigiissuteqarnissamut atugassatut Bruxellesimi Sinniisoqarfimmut ilassutitut anin-

gaasaliissutit. – Suliaq nr. 01.31.06/20 – 00901. Nukingiussassaq 

 

”Naalakkersuisut inassutigaat, 

- konto pingaarneq 20.11.50 Ingerlatsinermut sillimmatinut aningaasaliissutit 

1.500.000 kr.-inik ilanngarneqassasut,  

- kontomi pingaarnermi, 27.01.02 Bruxellesimi Sinniisoqarfik, aningaasaliissutit 2020-

mi 1.500.000 kr.-inik ilaneqassasut, 

- 2020-mut ilassutitut aningaasaliissutissatut inatsisissatut siunnersuummi ilanngussaq 

naapertorlugu kontomi pingaarnermi 27.01.02 Bruxellesimi Sinniisoqarfik pillugu 

oqaasertaliussat nr. 1 aamma 2 ilanngunneqassasut” 

 

Aningaasaqarnermut Akileraartarnermullu Ataatsimiititaliap oqaaseqaatai 

apeqqutaalu: 

Aningaasaliissuteqarnissamik qinnuteqaatip kiisalu oqaasertaliussaq nr. 1-ip ilanngunneqar-

nissaanik inassuteqaatip akuersissutiginissaat ataatsimiititaliamit eqqarsarnartoqartinneqar-

simanngillat. 

 

Oqaasertaliussaq nr. 2-p ilanngunneqarnissaanut inassuteqaat tunngavissat pigineqartut 

tunngavigalugit akuersissutigisinnaanagu allakkamini siullermi ataatsimiititaliap oqaatigaa. 

Namminersorlutik Oqartussat suliffeqarfinnut suliami taaneqartunut sukkulluunniit pituttor-

nissaat ataatsimiititaliamit immikkut nangaanartoqartinneqarpoq. Naalakkersuisut akissutaat 

ataatsimiititaliamit tusaatissatut tiguneqarpoq. Ingerlatseqatigiiffiit niuerfinni nukittuutut 

inissisimareersut aqqisigut taaneqarnerat Kalaallit Nunaanni ingerlatseqatigiffinnik immik-

koortitsinertut isigineqarsinnaanersoq ataatsimiititaliamit paaserusunneqarpoq.  

 

Naggasiullugulu niuernikkut isumaqatigiissut piareeriarpat assilineqarneranik nassinne-

qarnissani ataatsimiititaliap Naalakkersuisut qinnutigissavaaa. Kiisalu taassuma assiline-

qarneranik Nunanut Allanut Sillimaniarnermullu Ataatsimiititaliap nassineqarnissaa 

Naalakkersuisunut qinnutigineqarpoq. 

Ulloq: 25. september 2020 

J.nr.:   01.31.06/20-00901 

Aningaasaqarnermut Akileraartarnermullu Ataatsimiititaliap aalajangiinera 

Siuliani allassimasutut oqaaseqaateqarluni Naalakkersuisut inassuteqaataat Aningaasa-

qarnermut Akileraartarnermullu Ataatsimiititaliamit akuerineqarput. 

 

Inussiarnersumik inuulluaqqusillunga 

 
Hermann Berthelsen 

Aningaasaqarnermut Akileraartarnermullu Ataatsimiititaliap siulittaasua 


